
Annwyl Janet Finch-Saunders AS,

Diolch am eich llythyr dyddiedig 2 Mehefin ynghylch Deiseb P-05-972 Dylid darparu o leiaf
bedair awr y dydd o addysg fyw i bob disgybl tra bod ysgolion ar gau oherwydd COVID-19.

Rydym yn ymwybodol bod gan rai ysgolion y gallu i ffrydio gwersi byw ar-lein yn ddiogel i
ddysgwyr, ac yn unol & hynny rydym wedi gweithio gyda rhanddeiliaid ar draws y sector
Addysg i gytuno ar ganllawiau i adlewyrchu hyn, yn ddarostyngedig i amodau penodol.
Maent ar gael yma: https://hwb.gov.wales/dysgu-o-bell/datblygu-dulliau-i-gefnogi-dysqu-o-
bell/

Diogelu plant yw'r flaenoriaeth i ni o hyd, ond mae gan ysgolion yr opsiwn o ffrydio gwersi
byw ar-lein os yn briodol. Wrth wneud hynny, dylai ysgolion gadw’n gaeth at eu polisiau
diogelu a chyfeirio at ddogfen ‘Ffrydio byw — arferion ac egwyddorion diogelu i ymarferwyr
addysg’ Llywodraeth Cymru, sydd ar gael yma: https://hwb.gov.wales/parthau/diogelwch-ar-
lein/ffrydio-byw-arferion-ac-egwyddorion-diogelu-i-ymarferwyr-addysa/ ynghyd ag unrhyw
ganllawiau perthnasol gan awdurdodau lleol.

Nid yw Llywodraeth Cymru yn rhagnodi faint o wersi fydd yn cael eu ffrydio yn fyw gan mai
ysgolion unigol sy’n gyfrifol am ddefnyddio gwersi o’r fath yn 6l eu gallu i wneud hynny a
threfniadau lleol ar gyfer rhyngweithio gyda’u dysgwyr.

Yr ysgolion unigol, mewn cydweithrediad ag Awdurdodau Lleol, sy’n parhau i fod yn gyfrifol
am drefniadau ar gyfer ffrydio gwersi byw, felly bydd angen iddynt gadarnhau’r sefyllfa
gyda’'u Hawdurdod Lleol.

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

